
1. HIERDIE STUDIE 

 

Hoekom Kleingroep? 

Jesus het vir die kerk EEN GEBOD gegee – Julle moet mekaar liefhê1! 

Jesus het EEN GEBED vir die gelowiges – Julle moet EEN wees, soos Ek en die Vader EEN is2! 

Jesus het EEN OPDRAG vir die gelowiges gegee – maak dissipels van alle mense deur hulle te 

doop (deel van ’n gemeenskap te maak) en te leer om te DOEN wat Jesus gesê het3! 

 

Hoe gee ons gehoor hieraan? 

Hoe kan ons mekaar liefhê as ons nie tyd saam spandeer nie? 

Hoe kan ons een wees as ons nie gereeld saam is nie? 

Hoe kan ons ander mense deel van ons maak en hulle leer as ons nooit saamkom nie? 

Daarom het ons gemeente kleingroepe! 

 

Kleingroepe is ’n plek in ons gemeente waar ek saam met ander gelowiges gereeld 

bymekaarkom om mekaar lief te hê, ons een te wees, om te leer en om uit te reik na ander 

Kortom: kleingroepe is kerkwees! 

 

Hoekom “Ek glo...”? 

Wat bind ons saam? Ons geloof! Wat glo ons? Dis waaroor hierdie studie gaan! Ons gaan so 

bietjie stilstaan by die mees algemeen aanvaarde geloofsbelydenis in die wêreld – die 12 

artikels van die Apostoliese Geloofsbelydenis. Dis ’n belydenis wat so baie mense uit hulle 

koppe ken en gereeld in eredienste hoor en sê, maar besef ons werklik WAT ons sê? En besef 

ons wat die implikasie daarvan vir ons lewe vandag is? Dis waaroor ons so wil saamreis. 

Onthou julle nog hoe dit gaan? 

 

1 Johannes 13:34: “Ek gee julle ’n nuwe gebod: julle moet mekaar liefhê. Soos Ek julle liefhet, moet julle 

mekaar ook liefhê.” 

2 Johannes 17:20-22: “20 “Ek bid egter nie net vir hulle nie, maar ook vir dié wat deur hulle woorde tot 

geloof in My sal kom. 21 Ek bid dat hulle almal een mag wees, net soos U, Vader, in My is en Ek in U, dat 

hulle ook in Ons mag wees, sodat die wêreld kan glo dat U My gestuur het. 22 Die heerlikheid wat U My 

gegee het, het Ek ook aan hulle gegee, sodat hulle een kan wees net soos Ons een is: 23 Ek in hulle en U 

in My, sodat hulle volkome een kan wees, sodat die wêreld kan weet dat U My gestuur het en hulle 

liefhet net soos U My liefhet.” 

3 Matteus 28:19-20: “Gaan dan na al die nasies toe en maak die mense my dissipels: doop hulle in die 

Naam van die Vader en die Seun en die Heilige Gees, en 20 leer hulle om alles te onderhou wat Ek julle 

beveel het.” 

1. Ek glo in God die Vader, die Almagtige, die Skepper van die hemel en die aarde.  

2. En in Jesus Christus, sy eniggebore Seun, ons Here;  

3. wat ontvang is van die Heilige Gees, gebore is uit die maagd Maria;  

4. wat gely het onder Pontius Pilatus, gekruisig is, gesterf het en begrawe is. Hy het die lyding 

van die hel ondergaan. (tradisioneel: neergedaal het na die hel);  

5. wat op die derde dag weer opgestaan het uit die dode;  

6. wat opgevaar het na die hemel en sit aan die regterhand van God, die almagtige Vader,  

7. van waar Hy sal kom om te oordeel, dié wat nog lewe en dié wat reeds gesterf het.  

8. Ek glo in die Heilige Gees.  

9. Ek glo aan ’n heilige, algemene, Christelike kerk, die gemeenskap van die heiliges;  

10. die vergewing van sondes;  

11. die opstanding van die liggaam  

12. en ’n ewige lewe. 

 

Die 7 dele van elke studie. 

Elke week se studie bestaan uit 7 dele. Hulle lyk as volg: 

VERWELKOMING: 5 MIN 

Die doel van die verwelkoming is net wat dit sê – om almal welkom te heet en te hoor of dit 

goed gaan met almal. 

 

YSBREKER: 20 MIN 

Die ysbreker het 2 doele: 

1. Om mekaar beter te leer ken: om werklik EEN te wees en vir mekaar lief te wees moet ons 

mekaar ken. Om net te vra hoe dit met elkeen gaan is ’n baie slegte manier om mekaar te 

leer ken. Met die ysbreker probeer ons mekaar so bietjie beter en dieper ken, sonder dat dit 

iemand onnodig blootstel. 

2. ’n Inleiding in die studie in: die ysbreker probeer om solank ons gedagtes los te maak en te 

stuur in die rigting van dit waaroor die Bybelstudie gedeelte gaan handel. Dit help om die 

studie meer toeganklik en meer relevant te maak. 

AANBIDDING: 5 MIN 

Een van die wonderlikste verse in die Bybel is Galasiërs 4:7 (NLV): 

“Jy is dus nie meer slaaf nie, maar kind.  En as sy kind het God jou sy erfgenaam gemaak!” 

Ons verhouding met God is nie dié van ’n slaaf wat met vrees na sy baas toe gaan nie, maar 

dié van ’n kind wat met vreugde na sy Pa toe gaan. 

Die aanbidding gedeelte is ons inkom by ons Pa, dis 

ons gaan sit op die rusbank langs Hom. Hier wil ons 

God se teenwoordigheid beleef en nie maar net 

vinnig ’n gebed aframmel as “opening” nie... 

 

BYBELSTUDIE: 40 MIN 

In die Bybelstudiegedeelte wil ons in die Bybel delf, maar ook in onsself delf. Die doel is nie om 

die Bybel te leer ken nie – die doel is om onsself en God te leer ken deur die Bybel. Daarom is 

die fokus nie op informasie (inligting) nie, maar op transformasie (verandering): Hoe verander 

dit my lewe? 

 

DIENSWERK: 5 MIN 

Daar is ’n bekende gesegde wat lui: 

“Die kerk is die enigste organisasie wat nie vir homself bestaan nie, 

maar vir hulle wat buite hom leef.4” 

As kerk, as kleingroep moet ons versigtig wees om nie na binne gerig te wees en net vir onsself 

te sorg nie. Ons moet Christus se liefde uitdra na ander. Daarom wil ons graag sien dat elke 

kleingroep by ten minste 2 dienswerkprojekte betrokke is: 

1. Buite die gemeente: die nood in die wêreld is GROOT. Ons kleingroep kan en moet op een 

of ander manier, al is dit hoe klein, Jesus in die nood bring.5 

2. Binne die gemeente: ’n kleingroep staan nie los van die gemeente nie – soos jou kleingroep 

jou geestelike gesin is, is jou gemeente jou geestelike familie. ’n Gesonde gesin is tuis in ’n 

gesonde familie! En ’n gesonde gesin dien sy familie. Buiten die roetine dienswerk – soos 

teeskink, GPS uitdeel, liefdegawe tel – wil ons graag sien dat elke kleingroep een spesiale 

projek in die gemeente doen, iets wat vir die familie iets beteken. 

 

4 The Church is the only organisation that does not exist for itself, but for those who live outside of it - 

William Temple. 

5 Matteus 25:40 (NLV): ‘Ek verseker julle: As julle iets hiervan vir een van my broers of susters  gedoen het, 

selfs al was dit vir die heel eenvoudigste onder hulle, het julle dit vir Mý gedoen.’  

GEBEDSRIGLYN: 10 MIN 

Nadat ons lekker oor God en onsself en ander mense gepraat het, eindig ons ons verblyf op 

ons Pa se rusbank deur Hom te groet: ons sê dankie, ons vra raad, ons vra hulp, ons eer en loof 

Hom. 

 

ADMINISTRASIE: 5 MIN 

Aan die einde maak ons net seker dat almal weet wie, wat, waar, wanneer, waarmee en al 

die ander praktiese dinge. 

 

 

  



   Wapadrant Gemeente Ek glo... 

5 

 

2. ARTIKEL 1 

 

VERWELKOMING: 5 MIN 

 

YSBREKER: 20 MIN 

• Gee vir elkeen kans om oor hulle eie pa’s te vertel. Hoe was hulle? Wat was hulle sterk 

punte? Wat was hulle swak punte? Wat het jy by hom geërf? 

• As jy vandag een ding in jou lewe kon verander, wat sal dit wees en hoekom? 

 

AANBIDDING: 5 MIN 

Maak julle oë toe en laat iemand Psalm 46 vir julle rustig voorlees. Gee na die lees 1 minuut stilte 

vir stilgebed en belewenis van die Here: 

God is vir ons ’n toevlug en ’n beskerming; Hy was nog altyd bereid om te help in nood. 3 Daarom is ons nie bang nie, al gee 

die aarde pad, al skuif die berge tot in die dieptes van die see, 4 al druis en skuim die waters van die see, al skud die berge 

deur sy onstuimigheid. 5 Oor die strome van die rivier is daar blydskap in die Godstad, in die heilige woning van die 

Allerhoogste. 6 God is daar; die stad sal nie wankel nie. God sal hom help nog voor die môre kom. 

7 Nasies kan raas en koninkryke wankel, maar as God sy stem laat hoor, smelt die aarde weg. 8 Die Here, die Almagtige, is by 

ons, die God van Jakob is vir ons ’n beskutting. 9 Kom kyk wat die Here gedoen het, watter ontsettende dinge Hy op die aarde 

tot stand bring: 10 die oorloë oor die hele aarde laat Hy ophou, pyle en boë verbreek Hy, spiese slaan Hy stukkend, 

oorlogswaens verbrand Hy met vuur. 11 Bedaar en erken dat Ek God is, hoog bo die nasies, hoog bo die aarde. 12 Die Here, 

die Almagtige, is by ons, die God van Jakob is vir ons ’n beskutting. 

Wat het julle van die Here beleef? 

 

BYBELSTUDIE: 40 MIN 

• Laat almal die eerste artikel hardop saam sê: 

Ek glo in God die Vader, die Almagtige, die Skepper van die hemel en die aarde. 

• Wat tref elkeen in hierdie artikel? 

• Wat beteken dit vir jou dat God jou VADER is? 

• Lees Galasiërs 4:6-7:  

“6En omdat julle sy kinders is, het God die Gees van sy Seun gestuur om in ons te lewe. Die Gees in ons roep voortdurend 

na God: “Abba!” – wat die Aramese woord is vir “Vader”. 7Jy is dus nie meer slaaf nie, maar kind. En as sy kind het God jou 

sy erfgenaam gemaak!” 

Hoe beleef jy God as jou PA? 

• Wat beteken dit vir jou dat God ALMAGTIG is? 

• Lees Openbaring 1:8:  

““Ek is die Alfa en die Omega,” sê die Here God, Hy wat is en wat was en wat kom, die Almagtige.” 

Watter troos bring dit om te weet dat God ALMAGTIG is? 

• God is “die Skepper van hemel en aarde”. Dink julle Hy is nog steeds in beheer van sy 

skepping? Watter beteken dit vir gelowiges vandag? 

• Hoe help hierdie belydenis: 

o Mense wat in nood is / swaarkry? 

o Mense wat alleen / eensaam is? 

o Mense wat moedeloos / hopeloos is? 

o Mense wat fatalisties oor die natuur en die skepping is? 

• Hoe sal julle hierdie belydenis aan ’n voorskoolse kind verduidelik? 

• Watter verskil maak hierdie belydenis aan julle nou en vir die week wat voorlê? 

 

DIENSWERK: 5 MIN 

Wat gaan julle kleingroep se dienswerk hierdie jaar BUITE die gemeente wees? Wie gaan julle 

kleingroep se dienswerkleier wees, wat sal sorg dat julle dienswerk goed verloop? 

 

GEBEDSRIGLYN: 10 MIN 

Sondag 45 van die Heidelbergse Kategismus vra die vraag: “Waarom is die gebed vir die 

Christene nodig?” 

Dan volg die antwoord: “Omdat dit die vernaamste deel van die dankbaarheid is wat God 

van ons eis. En omdat God sy genade en Heilige Gees alleen aan hulle wil gee wat Hom met 

hartlike versugtinge sonder ophou daarom bid en daarvoor dank.” 

Gebed is primêr om dankie te sê en om God vir sy genade en Heilige Gees te vra. Fokus op die 

eerste funksie deur 2 keer in die rondte te gaan met julle gebed en elkeen vir een iets in jou 

lewe dankie te sê. Die persoon wat afsluit kan dan ook bid vir genade en die Heilige Gees vir 

julle almal. 

 

ADMINISTRASIE: 5 MIN 

3. ARTIKEL 2 

 

VERWELKOMING: 5 MIN 

 

YSBREKER: 20 MIN 

• Wie is die beste baas wat jy al gehad het? Hoekom? En die slegste? Hoekom? 

• Hoe lyk ’n goeie onderdaan / volgeling? 

• As jy vandag met iets kon oor begin, wat sou dit wees? Hoekom? 

 

AANBIDDING: 5 MIN 

Deel met mekaar wat van God elkeen van julle op hierdie stadium in jou lewe die meeste 

waardeer en hoekom. Gee dan geleentheid vir elkeen om vir die Here daarvoor in gebed 

dankie te sê. 

 

BYBELSTUDIE: 40 MIN 

•  Laat almal die tweede artikel hardop saam: 

Ek glo ... in Jesus Christus, sy eniggebore Seun, ons Here 

• ‘JESUS’ beteken ‘VERLOSSER’. Lees 2 Timoteus 1:10:  

“Hierdie genade is nou aan ons geopenbaar deur die koms van ons Verlosser, Christus Jesus: Hy het die mag van die dood 

gebreek en deur die evangelie die onverganklike lewe aan die lig gebring.” 

Wat beteken dit vir jou dat Jesus jou VERLOSSER is? Waarvan verlos Hy jou? 

• Die Heidelbergse Kategismus verklaar dat Jesus ons van AL ons sondes verlos. Hoe beïnvloed 

dit ’n mens se lewe om te weet dat AL jou sondes vergewe IS? 

• ‘CHRISTUS’ beteken ‘GESALFDE’. Die Hebreeuse term is ‘MESSIAS’. Waartoe is Jesus gesalf? 

• Wat beteken dit dat Jesus gesalf is tot Profeet, Priester en Koning?6 

• ‘HERE’ beteken ‘meester, baas, een met gesag oor my’. Wat is die implikasies daarvan om 

Jesus HERE te noem? 

 

6 Heidelbergse Kategismus Sondag12: “Omdat Hy deur God die Vader bestem en aangestel en met die 

Heilige Gees gesalf is  

1. tot ons hoogste Profeet en Leraar  wat aan ons die verborge raad en wil van God aangaande ons 

verlossing ten volle bekend gemaak het;  

2. tot ons enigste Hoëpriester, wat ons met die enige offer van sy liggaam verlos het en met sy 

voorbidding gedurigdeur by die Vader vir ons intree;  

3. tot ons ewige Koning, wat ons met sy Woord en Gees regeer en ons by die verlossing wat verwerf is, 

beskerm en bewaar.” 

• Lees Filippense 3:7-9:  

“Maar wat eers vir my ’n bate was, beskou ek nou as waardeloos ter wille van Christus, 8 ja, nog meer: ek beskou alles as 

waardeloos, want om Christus Jesus, my Here, te ken, oortref alles in waarde. Ter wille van Hom het ek alles prysgegee en 

beskou ek dit as verwerplik sodat ek Christus as enigste bate kan verkry 9en een met Hom kan wees: vrygespreek, nie 

omdat ek die wet onderhou nie, maar omdat ek in Christus glo.” 

• Hoe beïnvloed dit jou om te weet dat Jesus jou: 

o Profeet is (verkondig woord)? 

o Priester is (offer en bid)? 

o Koning is (heers en beskerm)? 

o Here is (meester, baas)? 

• Hoe gaan jy anders leef na hierdie studie? 

 

DIENSWERK: 5 MIN 

Bespreek julle dienswerk BUITE die gemeente. 

 

GEBEDSRIGLYN: 10 MIN 

Laat elkeen om die beurt bid vir die persoon aan hulle linkerkant. Vra eers vir mekaar die 

volgende: 

Wat is een ding wat ons vir jou voor kan bid? 

Wat is een ding wat ons vir jy wil hê ons vir iemand anders voor moet bid? 

 

ADMINISTRASIE: 5 MIN 

4. ARTIKEL 3 

 

VERWELKOMING: 5 MIN 

 

YSBREKER: 20 MIN 

• Laat elkeen vertel van hulle ma. Hoe sal jy haar beskryf? Wat is haar sterkpunte? Wat is haar 

swakpunte? Hoe is jy soos sy? 

• Met wie praat jy as jy deur moeilike tye gaan? Hoekom met hulle? 

 

AANBIDDING: 5 MIN 

Sing Lied 348 (Stille Nag) saam: 

 

1. Stille nag, heilige nag! 

Jesus-kind, lank verwag, 

Lig uit Lig, uit die Vader se ryk, 

word uit liefde aan mense gelyk. 

Loof die hemelse Kind! 

Loof die hemelse Kind! 

2. Stille nag, heilige nag! 

Hemelvors, ons gee ag 

op die lied van die engelekoor. 

Herders het dit die eerste gehoor: 

Juig, die Redder is daar! 

Juig, die Redder is daar! 

3. Stille nag, heilige nag! 

Jesus, Heer, voor u mag, 

voor u ryk moet die duisternis swig; 

tot in ewigheid bly U die lig - 

Heer, gebore vir ons! 

Heer, gebore vir ons! 

 

Wat het julle beleef? 

 

BYBELSTUDIE: 40 MIN 

• Laat almal die derde belydenis saam hardop sê: 

Ek glo in Jesus ... wat ontvang is van die Heilige Gees, gebore is uit die maagd Maria 

• Waarom is hierdie twee bedes saam gesit? 

• Waarom is dit belangrik dat Jesus ware God is (ontvang van die Heilige Gees)? 

• Waarom is dit belangrik dat Jesus ware mens is (gebore uit Maria)? 

• Waarom is dit belangrik dat Maria ’n maagd was? 

• Watter troos lê daarin dat Jesus 100% mens was? 

• Lees Hebreërs 2:14-18 (NLV):  

“14Omdat hierdie “kinders” mense van vlees en bloed is, het Jesus ook ten volle mens net soos hulle geword. Want Hy kon 

net sterf as Hy ten volle mens was en Hy kon net deur self te sterf hom die nekslag toedien wat mag oor die dood gehad het 

– die duiwel. 15Net op hierdie manier kon Hy dié vrymaak wat hulle lewe lank uit vrees vir die dood in slawerny vasgevang 

gesit het. 16Ons weet almal dat Jesus gekom het om die nakomelinge van Abraham te help – nie die engele nie. 17Daarom 

moes Hy ten volle soos ons – sy broers en susters – word om as ons ontfermende en betroubare Hoofpriester voor God 

priesterdiens te verrig en die sondes van God se volk te versoen. 18Omdat Hy self versoekings verduur het, kan Hy dié help 

wat onder versoeking swaarkry.” 

Wat beteken hierdie gedeelte vir julle? 

• Hoe sal julle hierdie belydenis gebruik om ander mense te help? 

 

DIENSWERK: 5 MIN 

Bespreek julle dienswerk BUITE die gemeente. 

 

GEBEDSRIGLYN: 10 MIN 

Jesus het 100% mens geword. Hy het volkome begrip vir ons swaarkry, versoekings, twyfel, vrees. 

Bespreek met mekaar HOE mens moet/kan bid in moeilike tye in jou lewe. Gee dan 5 minute vir 

stilgebed waar elkeen so kan bid.  

 

ADMINISTRASIE: 5 MIN 

5. ARTIKEL 4 

 

VERWELKOMING: 5 MIN 

 

YSBREKER: 20 MIN 

• Wat dink jy is die ergste lyding wat mens kan ondergaan? 

• Wat is jou grootste uitdaging in jou eie gebedslewe? 

 

AANBIDDING: 5 MIN 

’n Mens kyk so maklik na jou eie lewe en dan sien jy die gebreke en tekortkominge en swaarkry, 

terwyl mens eintlik soveel het om voor dankbaar te wees. Gee vir elkeen kans om 3 dinge te 

noem waarvoor hulle vandag die dankbaarste is en gee dan 2 minute kans vir stilgebed sodat 

elkeen vir die Here kan dankie sê. 

 

BYBELSTUDIE: 40 MIN 

• Laat almal die vierde belydenis hardop saam: 

Ek glo in Jesus ... wat gely het onder Pontius Pilatus, gekruisig is, gesterf het en begrawe is. Hy 

het die lyding van die hel ondergaan. (tradisioneel: neergedaal het na die hel);  

• Lees Johannes 19:28-30: 

28 Hierna het Jesus, met die wete dat alles klaar volbring is en sodat die Skrif vervul kan word, gesê: “Ek is dors.” 29 

Daar het ’n kan vol suur wyn gestaan. Die soldate het toe ’n spons vol suur wyn op ’n hisoptakkie gesit en dit teen sy mond 

gehou. 30 Nadat Jesus die suur wyn gekry het, het Hy gesê: “Dit is volbring!” Toe het Hy sy kop vooroor laat sak en die 

laaste asem uitgeblaas. 

Wat beteken dit dat alles klaar volbring was VOOR Jesus doodgegaan het? 

• Wat is volbring? Wat beteken dit vir jou vandag? 

• Waarnatoe is Jesus toe Hy doodgegaan het? Lees Lukas 23:44-46: 

44 Dit was al omtrent twaalfuur, toe kom daar duisternis oor die hele land, en dit het tot drie-uur geduur; 45 die son het 

opgehou om te skyn. Die voorhangsel in die tempel het middeldeur geskeur. 46 Jesus het hard uitgeroep: “Vader, in u 

hande gee Ek my gees oor.” Na hierdie woorde het Hy die laaste asem uitgeblaas.  

• Waarom het die voorhangsel van die tempel geskeur? Waarom gebeur dit VOOR Jesus se 

dood? 

• Wat beteken dit vir jou dat die voorhangsel geskeur het? 

• As alles volbring was voor Jesus se dood en Hy met sy dood na sy Vader toe is en nie eers 

met of na sy dood oorwin het nie, waarom het Hy nog doodgegaan? 

• Watter troos bring dit om te weet dat Jesus die lyding van die hel ondergaan het? (Kyk 

gerus weer na Hebreërs 2:14-18 in die vorige studie.) 

 

DIENSWERK: 5 MIN 

Bespreek julle dienswerk BUITE die gemeente. 

 

GEBEDSRIGLYN: 10 MIN 

Vandag gaan ons gebed in 4 dele wees: 

1. Lofprysing: waar ons die Here loof vir wie Hy IS 

2. Danksegging: waar ons die Here bedank vir wat Hy DOEN 

3. Voorbidding: waar ons vir mense en instellings bid 

4. Smeking: waar ons die Here vra 

 

Wys 4 persone aan om elkeen een deel te hanteer en bespreek dan met mekaar waarvoor 

julle kan bid. 

 

ADMINISTRASIE: 5 MIN 

6. ARTIKEL 5 

 

VERWELKOMING: 5 MIN 

 

YSBREKER: 20 MIN 

• Wat was die hartseerste begrafnis waarop jy al was? Hoekom? 

• Hoe hanteer jy hartseer? Hoe moet mense teenoor jou optree as jy hartseer is? 

 

AANBIDDING: 5 MIN 

Laat iemand vir julle Psalm 16 as gebed voorlees terwyl julle oë toe is. Gee daarna 1 minuut vir 

stilgebed vir elkeen. 

Neem my in beskerming, o God; ek soek skuiling by U. 2 Ek het vir die Here gesê: “Ek behoort aan U, daar is vir my niks goeds 

nie behalwe by U. 3 Die afgode in die land, so aantreklik vir baie - met hulle wil ek niks te doen hê nie. 4 Mag elkeen wat ’n 

ander god vereer, baie smart beleef. Vir afgode sal ek nie bloedoffers uitgiet nie, hulle name sal ek nie op my lippe neem nie.” 5 

Here, U is my lewe, U sorg vir my. Wat ek ontvang, kom alles van U af. 6 ’n Pragtige deel is vir my afgemeet, ja, wat ek ontvang 

het, is vir my mooi. 7 Ek sal die Here loof wat my tot die regte insig gebring het; selfs in die nag bly ek bewus van wat Hy my 

leer. 

8 Ek het die Here altyd by my: omdat Hy by my is, sal ek nie struikel nie. 9 Daarom is ek bly en juig ek en voel ek my veilig. 10 

U gee my nie oor aan die dood nie. U laat u troue dienaar nie in die graf kom nie. 11 U leer my hoe om te lewe. By U is daar 

oorvloedige blydskap. Uit u hand kom net wat mooi is. 

 

Wat het julle beleef? 

 

BYBELSTUDIE: 40 MIN 

• Laat almal die 5de belydenis saam hardop opsê: 

Ek glo in Jesus ... wat op die derde dag weer opgestaan het uit die dode 

• Waarom is dit belangrik dat Jesus opgestaan het uit die dood? 

• Lees 1 Korintiërs 15:12-19: 

12 As ons dan verkondig dat Christus uit die dood opgewek is, hoe kan party van julle nog beweer dat daar geen 

opstanding van die dooies is nie? 13 As daar geen opstanding van die dooies is nie, beteken dit dat Christus ook nie 

opgewek is nie. 14 En as Christus nie opgewek is nie, is ons prediking sonder inhoud en julle geloof ook sonder inhoud. 15 

Verder sou dit beteken dat ons vals getuienis oor God afgelê het, omdat ons teen God in getuig het dat Hy Christus 

opgewek het. As dit dan waar is dat die dooies nie opgewek word nie, het Hy Christus ook nie opgewek nie. 16 As die 

dooies nie opgewek word nie, is Christus ook nie opgewek nie. 17 En as Christus nie opgewek is nie, is julle geloof 

waardeloos en is julle nog gevange in julle sondes. 18 Dan is ook dié wat in Christus gesterf het, verlore. 19 As ons net vir 

hierdie lewe ons hoop op Christus vestig, is ons die bejammerenswaardigste van alle mense. 

Wat tref julle in hierdie gedeelte? 

• Sondag 17 van die Heidelbergse Kategismus bespreek die opstanding. Wat beteken dit vir 

julle vandag? 

1. Eerstens het Hy deur sy opstanding die dood oorwin, sodat Hy ons die geregtigheid wat Hy deur sy dood verwerf het, 

deelagtig kon maak. 

2. Tweedens word ons nou ook deur sy krag tot 'n nuwe lewe opgewek.  

3. Derdens is die opstanding van Christus vir ons 'n betroubare waarborg van ons salige opstanding (c).  

• Watter troos bring hierdie belydenis? 

• Hoe sal julle hierdie gebruik vir ander mense? 

 

DIENSWERK: 5 MIN 

Wat gaan julle kleingroep se dienswerk hierdie jaar BINNE die gemeente wees? Wie gaan julle 

kleingroep se dienswerkleier wees, wat sal sorg dat julle dienswerk goed verloop? 

 

GEBEDSRIGLYN: 10 MIN 

Vandag wil ons in die besonder voorbidding doen vir mense en instellings. Maak ’n lysie van 

waarvoor julle kan bid: 

• Mense wat swaarkry 

• Mense wat leiers is 

• Nood in die wêreld 

• Mense met worstelinge 

 

Probeer om baie spesifiek te wees! 

 

ADMINISTRASIE: 5 MIN 

7. ARTIKEL 6 

 

VERWELKOMING: 5 MIN 

 

YSBREKER: 20 MIN 

• Wat is die verste wat jy al van die huis af weg was? Vertel bietjie! 

• Vertel bietjie van hoe jy al beleef het hoe die Here IN jou werk. 

 

AANBIDDING: 5 MIN 

Lees die woorde van Lied 159 saam. Wat beteken dit vir julle? 

 

1. God is hier teenwoordig; 

laat ons biddend nader, 

hier waar ons voor Hom 

vergader. 

God is hier teenwoordig. 

Heilig is die Here; 

buig in stilte, Hom ter ere! 

Wie Hom roem, wie Hom noem 

Heer en Hemelvader, kom nou 

almal nader! 

2. God is hier teenwoordig. 

Here, gee ons vrede, 

wees genadig, wil vergewe. 

Ons is swak en sondig, 

maar ons lied verkondig: 

U's die bron van alle lewe. 

U is Heer, U regeer. 

Lei ons al ons dae na u 

welbehae. 

 

3. God is in sy tempel; 

hemelpoorte bewe, 

almal buig voor Hom wat lewe! 

Engele sing: Heilig, 

heilig is die Here, 

in die allerhoogste sfere! 

Uit die stof klink ons lof: 

Here, God van vrede, hoor ook 

ons gebede. 

 

Sing nou die lied saam. 

 

BYBELSTUDIE: 40 MIN 

• Laat almal die 6de belydenis hardop opsê: 

Ek glo in Jesus ... wat opgevaar het na die hemel en sit aan die regterhand van God, die 

almagtige Vader,  

• Waarom het Jesus nie maar op aarde gebly nie? 

• Waar is Jesus vandag? 

• Lees Kolossense 1:26-29 en 2 Korintiërs 13:5: 

Kolossense 1: 26 Dit is die geheimenis wat eeue en geslagte lank verborge was, maar wat nou geopenbaar is aan die 

mense wat aan Hom behoort. 27 God het besluit om aan hulle bekend te maak hoe seënryk en heerlik hierdie geheimenis 

vir die nasies is. Die inhoud daarvan is: Christus is in julle, Hy is julle hoop op die heerlikheid. 28 Hóm verkondig ons 

deurdat ons alle mense met alle moontlike wysheid onderrig en leer, sodat ons elke mens tot geestelike volwassenheid in 

Christus kan bring. 29 Daarvoor span ek my ook in en beywer ek my met die krag wat Hy gee en wat kragtig in my werk.  

 

2 Korintiërs 13: 5 Stel julleself op die proef en ondersoek julleself of julle in die geloof lewe. Besef julle dan nie self dat 

Christus Jesus in julle is nie? So nie, het julle die toets nie deurstaan nie. 

Wat tref julle in hierdie gedeeltes? 

• Hoe werk dit dat Jesus opgevaar het na die hemel en aan God se regterhand sit EN op 

aarde IN ons leef? Hoe kan dit altwee wees? 

• Die Heidelbergse Kategismus antwoord hierdie vraag as volg: 

Christus is ware mens en ware God. Wat sy menslike natuur betref, is Hy nie meer op aarde nie, maar wat sy Godheid, 

majesteit, genade en Gees betref, gaan Hy nooit meer van ons af weg nie.  

• Watter troos bring dit vir jou dat Jesus in die hemel by die Vader is? Wat doen Hy daar vir 

jou? 

• Watter troos bring dit dat Jesus op aarde IN jou is? Wat doen Hy in jou? 

 

DIENSWERK: 5 MIN 

Bespreek julle dienswerk in die gemeente.  

 

GEBEDSRIGLYN: 10 MIN 

Gee vir elkeen ’n papiertjie om hulle naam en gebedsversoeke neer te skryf. Gooi dan die 

papiertjies in ’n sak en laat elkeen ’n papiertjie trek. Gee nou tyd vir stilgebed sodat elkeen 

daarvoor kan bid. 

 

Vat die papiertjies saam en bid die hele week vir mekaar. 

 

ADMINISTRASIE: 5 MIN 

8. ARTIKEL 7 

 

VERWELKOMING: 5 MIN 

 

YSBREKER: 20 MIN 

• Waarna in die toekoms sien jy die meeste uit? Hoekom? 

• Is jy iemand wat meer in die verlede, hede of toekoms leef? Wat is goed en sleg daarvan? 

 

AANBIDDING: 5 MIN 

Bespreek met mekaar waar elkeen God die mees intens beleef. Hoe kan julle God ook in die 

alledaagse intens beleef? 

 

BYBELSTUDIE: 40 MIN 

• Laat almal saam die 7de belydenis hardop opsê: 

Ek glo in Jesus ... wat opgevaar het na die hemel ... van waar Hy sal kom om te oordeel, dié 

wat nog lewe en dié wat reeds gesterf het.  

• Moet ons bang wees vir die oordeel? 

• Wanneer gaan die wederkoms wees? 

• Wat gaan daardie dag gebeur? 

• Lees 1 Tessalonisense 5:1-11: 

1Broers en susters, dis nie nodig dat ek vir julle skryf oor die presiese dag en datum wanneer hierdie dinge gaan gebeur 

nie. 2Julle weet mos self dat die Dag van die Here soos ’n dief in die nag kom. 3Wanneer die mense nog sê: “Alles is rustig 

en veilig,” dan skielik, soos geboortepyne ’n swanger vrou oorval, oorval ondergang hulle. Hulle sal dit beslis nie vryspring 

nie.  

4Maar júlle, broers en susters, leef nie in die duisternis sodat dié dag julle soos ’n dief sal oorval nie. 5Julle is tog almal 

kinders van die lig en van die dag. Ons hoort nie by die nag of die duisternis nie. 6Laat ons daarom nie soos die ander 

mense aan die slaap gevang word nie. Laat ons wakker en nugter wees. 7Dié wat slaap, slaap snags, en dié wat hulle 

dronk drink, drink snags. 8Ons wat by die dag hoort, moet egter nugter bly deur geloof en liefde as ’n borsharnas aan te trek 

en as helm die vooruitsig op ons verlossing. 9God se bedoeling met ons is nie dat ons gestraf moet word nie, maar dat ons 

deur ons Here Jesus Christus verlos word! 10Jesus het in ons belang gesterf sodat ons, of ons nog lewe of reeds dood is, 

saam met Hom mag lewe. 11Daarom, soos julle reeds doen, moet julle aanhou om mekaar moed in te praat en geestelik op 

te bou.  

Wat tref julle in hierdie gedeelte? 

• Watter troos gee die wederkoms vir jou? 

• Die Heidelbergse Kategismus verklaar die troos as drieledig: 

1. Dat ek in alle droefheid en vervolging dieselfde Persoon met gespanne verwagting as Regter uit die hemel verwag wat 

Hom tevore in my plek voor die regbank van God gestel en alle vervloeking van my weggeneem het.  

2. Verder: dat Hy al sy en my vyande in die ewige verdoemenis sal werp  

3. maar my, saam met al die uitverkorenes, na Hom in die hemelse blydskap en heerlikheid sal neem.  

Met ander woorde: 

1. Ek is nie bang vir die oordeel nie, omdat Jesus reeds vir my geoordeel is en reeds betaal 

het. 

2. Al God en my vyande sal verwoes word, sodat ek nie meer aangeval sal word nie. 

3. Ek gaan vir altyd saam met Jesus leef – sonder oordeel, sonder vyande, sonder sonde. 

• Hoe kan die uitsien na die wederkoms ons lewe vandag bepaal? 

 

DIENSWERK: 5 MIN 

Bespreek julle dienswerk IN die gemeente. 

 

GEBEDSRIGLYN: 10 MIN 

Bespreek met mekaar julle gebede vir mekaar in die week wat verby is. Wat het jy beleef om 

elke dag vir iemand te bid? Wat het jy beleef om te weet iemand bid elke dag vir jou? 

 

Doen nou dieselfde vir die week wat voorlê. 

 

ADMINISTRASIE: 5 MIN 

 

 

 

  



   Wapadrant Gemeente Ek glo... 

19 

 

9. ARTIKEL 8 

 

VERWELKOMING: 5 MIN 

 

YSBREKER: 20 MIN 

• Wat maak jy as jy moedeloos is en nie meer antwoorde het nie? 

• As jy een ding in die wêreld kon verander, wat sou dit wees en hoekom? 

 

AANBIDDING: 5 MIN 

Die doel van aanbidding is om God se teenwoordigheid intens te beleef. Gee vir elkeen kans 

om te vertel waar hulle God hierdie week beleef het en hoe dit gevoel het. 

 

Gee dan kans vir stilgebed om God te beleef. Gebruik die tyd om net te luister en te beleef en 

nie om self te bid nie. 

 

Sagaria 2:13: “Wees stil voor die Here, al wat leef! Hy kom uit sy heilige woning te voorskyn!” 

Psalm 46:11 (NLV): “Wees stil en weet Ek is God!” 

 

BYBELSTUDIE: 40 MIN 

• Laat almal saam die 8ste belydenis hardop opsê: 

Ek glo in die Heilige Gees.  

• Hoe sal jy die Heilige Gees aan ’n kind verduidelik? 

• Wat doen die Heilige Gees? 

• Hoe beleef jy die Heilige Gees vandag? 

• Lees Titus 3:5-8: 

5 Hy het ons verlos, nie op grond van iets wat ons vir ons vryspraak gedoen het nie, maar op grond van sy eie ontferming. 

Dit het Hy gedoen deur die wedergeboorte wat die sonde afwas, en deur die Heilige Gees wat nuwe lewe gee. 6 God het 

die Heilige Gees oorvloedig op ons uitgestort deur Jesus Christus ons Verlosser. 7 So is ons dan deur sy genade 

vrygespreek en het ons erfgename geword van die ewige lewe wat ons verwag. 8 Dit is ’n betroubare woord. Daarom wil ek 

hê dat jy van hierdie dinge met groot nadruk moet getuig, sodat dié wat tot geloof in God gekom het, hulle op goeie werk 

kan toelê, werk wat goed en nuttig is vir die mense. 

Wat tref julle in hierdie gedeelte? 

• Lees 1 Tessalonisense 5:16-19: 

16 Wees altyd bly. 17 Bid gedurig. 18 Wees in alle omstandighede dankbaar, want dit is wat God in Christus Jesus van julle 

verwag. 19 Moenie die werking van die Heilige Gees teenstaan nie.  

Hoe staan mens die werking van die Heilige Gees tee? 

• Wat beteken Efesiërs 4:30 vir julle: 

En moenie die Heilige Gees van God bedroef nie, want Hy het julle as die eiendom van God beseël met die oog op die 

verlossingsdag.  

• En Romeine 14:17:  

Die koninkryk van God is nie ’n saak van eet en drink nie, maar van gehoorsaamheid aan God, vrede en vreugde, wat die 

Heilige Gees ons gee.  

• Hoe kan ons VOL word van die Heilige Gees (Efesiërs 5:19)? 

• Hoe kan julle meer bewus word van die Heilige Gees in julle lewens?  

 

DIENSWERK: 5 MIN 

Bespreek julle dienswerk IN die gemeente. 

 

GEBEDSRIGLYN: 10 MIN 

Wie van julle wil graag bid vandag? Gee vir elkeen wat wil kans vir gebed. 

 

ADMINISTRASIE: 5 MIN 

10. ARTIKEL 9 

 

VERWELKOMING: 5 MIN 

 

YSBREKER: 20 MIN 

• Wat is die beste kerk waar jy al was? En die slegste? Hoekom? 

• Wat is vir jou die lekkerste en die slegste van kerk? 

 

AANBIDDING: 5 MIN 

Aanbidding is om in die Here se teenwoordigheid te kom. Gaan in die rondte en laat elkeen 

die volgende sin as gebed voltooi: 

“Here, vandag sê ek vir U dankie vir ...” 

 

BYBELSTUDIE: 40 MIN 

• Laat almal saam die 9de belydenis hardop opsê: 

Ek glo aan ’n heilige, algemene, Christelike kerk, die gemeenskap van die heiliges;  

• Wat beteken dit dat die kerk “heilig” is? 

• Wat beteken dit dat die kerk “algemeen” is? 

• Wat beteken dit dat die kerk “Christelik” is? 

• Lees die volgende beskrywing vanuit artikel 27 van die Nederlandse Geloofsbelydenis (NGB): 

Ons glo en bely ’n enige katolieke of algemene kerk, ’n heilige vergadering van almal wat waarlik in Christus glo, wat almal 

hulle volle saligheid in Jesus Christus verwag en in sy bloed gewas is, geheilig en verseël deur die Heilige Gees. Hierdie 

kerk was daar van die begin van die wêreld af en sal daar tot die einde wees, want Christus is ’n ewige Koning, wat nooit 

sonder onderdane kan wees nie. En hierdie heilige kerk word deur God teen die woede van die hele wêreld bewaar, 

alhoewel dit soms ’n tyd lank baie klein is en dit in die oë van die mense lyk asof dit tot niet gegaan het—soos die Here vir 

Hom in die gevaarlike tyd van Agab sewe duisend mense bewaar het wat nie voor Baäl gekniel het nie. Verder is hierdie 

heilige kerk nie geleë in, gebonde aan of bepaal tot ’n sekere plek of sekere persone nie, maar dit is oor die hele wêreld 

versprei en verstrooi. Tog is dit met hart en wil en deur die krag van die geloof in een en dieselfde Gees saamgevoeg en 

verenig. 

Wat tref julle in hierdie gedeelte?  

• Wat beteken dit dat die kerk die “gemeenskap van die heiliges” is? 

• Hoe sal julle aan kinders verduidelik wat “kerk” is? 

• Gestel iemand sê dat hulle aan God glo, maar nie kerk nodig het nie; dat hulle hulle geloof 

op hulle eie kan doen sonder ander gelowiges, sonder eredienste, sonder kleingroep, sonder 

kerk. Wat sal julle so ’n persoon antwoord? 

• Lees 1 Korintiërs 12:12-27: 

12 Net soos die liggaam ’n eenheid is en baie lede het, en soos al die lede saam, al is hulle baie, een liggaam vorm, so is dit 

ook met die liggaam van Christus. 13 Omdat ons almal een liggaam geword het, is ons almal met die een Gees gedoop, of 

ons nou Jood of Griek is, slaaf of vry. Ons is almal van die een Gees deurdrenk. 14 Die liggaam bestaan ook nie net uit een 

lid nie, maar uit baie. 15 As die voet sou sê: “Omdat ek nie ’n hand is nie, is ek nie deel van die liggaam nie,” hou hy om dié 

rede tog nie op om deel van die liggaam te wees nie. 16 En as die oor sou sê: “Omdat ek nie ’n oog is nie, is ek nie deel van 

die liggaam nie,” hou hy om dié rede eweneens nie op om deel van die liggaam te wees nie. 17 As die hele liggaam oog was, 

hoe sou hy kon hoor? En as die hele liggaam oor was, hoe sou hy kon ruik? 18 Maar nou het God die lede, elkeen van hulle 

afsonderlik, in die liggaam gevoeg soos Hy dit wou hê. 19 As almal saam net een lid was, hoe sou daar ’n liggaam kon 

wees? 20 Nou is daar wel baie lede maar net een liggaam. 21 Die oog kan nie vir die hand sê: “Ek het jou nie nodig nie.” Die 

kop kan weer nie vir die voete sê: “Ek het julle nie nodig nie.” 22 Inteendeel, die lede van die liggaam wat as die swakste 

voorkom, is juis noodsaaklik, 23 en dié wat vir ons minder mooi lyk, klee ons met groter sorg. So word ons minder 

aansienlike dele besonder mooi gemaak, 24 terwyl die aantreklike dele dit nie nodig het nie. God het die liggaam so 

saamgestel dat Hy groter eer gegee het aan die lid wat eer kortkom, 25 sodat daar nie verdeeldheid in die liggaam sou wees 

nie, maar dat die lede gelyke sorg vir mekaar dra. 26 As een lid ly, ly al die lede saam; en as een lid geëer word, is al die lede 

saam bly. 27 Julle is die liggaam van Christus, en afsonderlik is elkeen ’n lid daarvan.  

Wat tref julle in hierdie gedeelte?  

• Lees ook Efesiërs 4:3-6. Wat sê dit vir julle? 

3 Lê julle daarop toe om die eenheid wat die Gees tussen julle gesmee het, te handhaaf deur in vrede met mekaar te lewe. 

4 Daar is net één liggaam en net één Gees, soos daar net één hoop is waartoe God julle geroep het. 5 Daar is net één 

Here, één geloof, één doop, 6 één God en Vader van almal: Hy wat oor almal is, deur almal werk en in almal woon. 

 

DIENSWERK: 5 MIN 

Dis wonderlik om saam as kleingroep te dien en dis belangrik dat julle dienswerk aangaan. 

Maar dis ook belangrik om as individue te dien. Bespreek bietjie hoe julle individueel kan dien. 

 

GEBEDSRIGLYN: 10 MIN 

Ons het vandag lekker saam gesels oor kerk en kerkwees. Bespreek met mekaar wat julle vir 

julle kerk en vir die kerk voor wil bid. Onthou dat kerk mense is, so probeer spesifiek wees. Bid 

dan daarvoor. 

 

ADMINISTRASIE: 5 MIN  

11. ARTIKEL 10 

 

VERWELKOMING: 5 MIN 

 

YSBREKER: 20 MIN 

• Wat is vir jou moeiliker: om ander te vergewe of om jouself te vergewe? Hoekom? 

• Hoe vergewe jy mense wat nooit jammer is of om verskoning vra nie? 

• Wat is die moeilikste vir jou as jy dink aan “vergewe”? 

 

AANBIDDING: 5 MIN 

Laat iemand vir julle Psalm 103 uit Die Boodskap voorlees as julle gebed. 

1Ek wil die Here loof. Met alles in my wil ek die Here se grootheid prys. 2Ek wil nooit vergeet hoe goed die Here vir my is nie. 

Ek loof Hom! 3Dit is Hy wat my vergewe as ek verkeerde dinge doen. Hy maak my gesond. 4Hy red my uit die kloue van die 

dood. Hy maak dat ek vir ander mense omgee en goeie dinge vir hulle doen. 5Die Here oorlaai my met al die goeie dinge in die 

lewe. Hy gee my arms vol krag. Hy maak my so sterk soos ’n jongmens. 6Die Here help almal wat onderdruk word. Hy is goed. 

Hy sorg dat reg aan hulle gedoen word. 7Dink net hoe Hy vir Moses gesê het wat Hy van hom verwag en hoe Hy sy kinders 

gaan help. 8Die Here se hart is baie sag. Hy gee graag goeie dinge aan ons. Hy is geduldig. Hy het sy kinders baie lief. 9Die 

Here sal jou nie aanhou straf vir die verkeerde dinge wat jy gedoen het nie. Ook bly Hy nie vir altyd kwaad oor iets nie. 10Hy 

straf ons nie volgens dit wat ons regtig verdien nie. Hy vergeld ons nie op dieselfde manier vir al ons slegte dade nie. 11So ver 

as wat die verste punt in die heelal van ons af is, so groot, en nog groter, is die Here se liefde vir elkeen wat Hom dien. 12So 

ver as wat die verste punte van die heelal van mekaar af is, so ver, en nog verder, vat Hy ons sondes se straf van ons af weg. 

13Net soos ouers hulle kinders met groot liefde versorg, so versorg die Here elkeen wat Hom dien met arms vol liefde. 14Die 

Here weet hoe swak en vol foute ons is. Hy weet dat ons maar net klein en swak mensies is. 15’n Mens leef net vir ’n kort 

rukkie. Jy is maar soos gras wat daarbuite groei. 16Wanneer die wind begin waai en die son begin skroei, dan hou dit nie lank 

nie. Die gras gaan net daar dood. So gaan dit ook met mense. 17Daar is geen grense aan die Here se liefde nie. Dit sal vir 

altyd aanhou vir mense wat hom dien, vir geslagte lank. 18Elkeen wat Hom dien en die ooreenkoms nakom wat Hy gesluit het, 

kan op sy liefde reken. Oor die jare heen help Hy mense. Die Here help almal wat na Hom luister. 19Die Here regeer uit die 

hemel. Hy is die sterkste van almal. Hy heers oor alles. 20Kom prys die Here, sterk engele wat vir die Here werk! Julle maak 

Hom baie gelukkig omdat julle doen wat die Here wil hê. 21Kom prys die Here, al julle ontelbare skares in die hemel wat Hom 

gelukkig maak! 22Kom prys die Here, almal en alles wat deur Hom gemaak is! Prys Hom op elke plek waar Hy regeer. Ek wil 

ook die Here prys met my hele lewe!  

 

Wat is een ding wat elkeen getref het in hierdie gebed? 

BYBELSTUDIE: 40 MIN 

• Laat almal saam die 10de belydenis hardop opsê: 

Ek glo aan ... die vergewing van sondes 

• Gaan jou sondes vergewe WORD? Of IS dit klaar vergewe? Maak dit ’n verskil? 

• Lees 2 Korintiërs 5:17-19. Wat beteken dit vir julle? 

17 Iemand wat aan Christus behoort, is ’n nuwe mens. Die oue is verby, die nuwe het gekom. 18 Dit alles is die werk van 

God. Hy het ons deur Christus met Homself versoen en aan ons die bediening van die versoening toevertrou. 19 Die 

boodskap van versoening bestaan daarin dat God deur Christus die wêreld met Homself versoen het en die mense hulle 

oortredinge nie toereken nie. Die boodskap van versoening het Hy aan ons toevertrou. 

• Lees Efesiërs 1:5-9; Efesiërs 4:32; Kolossense 2:13, 14; Kolossense 3:13; Hebreërs 10:14-18; 1 

Johannes 2:12. Wat beteken hierdie gedeeltes vir jou? 

Efesiërs 1: In sy liefde het Hy ons, volgens sy genadige beskikking, toe ook al daarvoor bestem om deur Jesus Christus sy 

kinders te wees. 6 Daarom moet ons God prys vir sy wonderlike genade wat Hy in die Geliefde vrylik aan ons geskenk het. 

7 Deur die bloed van sy Seun is ons verlos en is ons oortredinge vergewe kragtens die ryke genade van God 8 wat Hy in al 

sy wysheid en insig so oorvloedig aan ons geskenk het.  

 

Efesiërs 4: Wees goedgesind en hartlik teenoor mekaar, en vergewe mekaar soos God julle ook in Christus vergewe het. 

 

Kolossense 2: Julle was dood deurdat julle gesondig het en deurdat julle sondige natuur nog nie weggeneem was nie. God 

het julle egter saam met Christus lewend gemaak deurdat Hy ons al ons sondes vergewe het. 14 Hy het die skuldbewys met 

sy eise teen ons tot niet gemaak. Deur dit aan die kruis te spyker, het Hy dit vir goed weggeneem. 

 

Kolossense 3: Wees geduldig met mekaar en vergewe mekaar as die een iets teen die ander het. Soos die Here julle 

vergewe het, moet julle mekaar ook vergewe. 

 

Hebreërs 10: 14 Deur die één offer het Hy dié wat vir God afgesonder word, vir altyd volkome van sonde vry gemaak. 15 

Ook die Heilige Gees betuig dit aan ons. Eers sê Hy: 16 “Dit is die verbond wat Ek met hulle na daardie dae sal sluit, sê die 

Here. Ek sal hulle my wette in die hart gee, in hulle verstand sal Ek dit skrywe.” 17 Dan sê Hy verder: “Aan hulle sondes en 

hulle oortredings sal Ek nooit meer dink nie.” 18 Waar die sondes vergewe is, is geen offer daarvoor meer nodig nie. 

 

1 Johannes 2: Ek skrywe vir julle, liewe kinders, omdat julle sondes vergewe is in die Naam van Jesus.  

• Die Heidelbergse Kategismus verklaar hierdie belydenis as volg: 

Dat God, op grond van die voldoening van Christus, aan al my sondes en ook my sondige aard waarteen ek my lewe lank 

moet stry, nooit meer wil dink nie. Uit genade wil Hy aan my die geregtigheid van Christus skenk sodat ek nooit weer in 

die strafgerig van God sal kom nie.  

My sondes IS vergewe en God WIL nooit meer daaraan dink nie. Hoe bepaal dit my lewe? 

Hoe bepaal dit my gebedslewe? 

• Verduidelik die vergifnis van sondes aan ’n voorskoolse kind. 

 

DIENSWERK: 5 MIN 

Julle ken mekaar nou al goed. Bepreek bietjie wat julle dink elkeen se sterkpunte en gawes is 

en waar hulle dit kan gebruik om te dien – binne of buite die gemeente. 

 

GEBEDSRIGLYN: 10 MIN 

Ons is so geneig om te bid vir vergifnis van sondes, terwyl die Bybel ons leer dat ons sondes 

reeds vergewe IS. Verder bely ons dat God nie meer daaraan WIL dink nie. Hoe moet ons dan 

met ons sondes omgaan. Wat van die 3 B’s: 

1. BELY: Erken jou sondes as sondes: “Here, ek is jammer dat ek......” 

2. BEDANK: Sê dankie dat dit vergewe IS: “Dankie dat dit in Jesus reeds vergewe IS” 

3. BEKEER: Hou op en draai weg: “Here, help my asb om ....” 

 

Bespreek bietjie met mekaar en gee dan geleentheid vir stilgebed sodat almal so kan bid. 

 

ADMINISTRASIE: 5 MIN 

12. ARTIKEL 11 

 

VERWELKOMING: 5 MIN 

 

YSBREKER: 20 MIN 

• As jy enige 4 mense wat al dood is vir ’n ete kon nooi, wie sou dit wees en hoekom? 

• As jy iets aan jou liggaam kon verander, wat sou dit wees en hoekom? 

 

AANBIDDING: 5 MIN 

Sing Lied 200: U goedheid Heer kan ons nie peil nie saam: 

1. U goedheid, Heer, kan ons nie 

peil nie - 

wie word daardeur nie diep 

getref! 

Niks anders bring vir ons die heil 

nie - 

ons wil ons hart tot U verhef. 

Aan U alleen ons dank en ere - 

U wat ons in u liefde lei. 

U sal ons nooit vergeet nie, Here - 

U wil ons in u waarheid lei. 

2. U is die Heer wat ons gemaak 

het, 

voor U kom ons, u skepsels, staan; 

U is die Heer wat steeds gewaak 

het, 

deur wie ons gans en al bestaan. 

U bring in ons gemoed die vrede, 

U sterk ons gees met nuwe krag; 

U gee u lig ook oor ons rede - 

dis U van wie ons heil verwag. 

 

3. Sou ek, o Heer, U nie vereer 

nie, 

sou ek u goedheid nie verstaan? 

Sou U my raad gee, ek nie leer 

nie, 

die weg wat U my wys nie gaan? 

Nee, Heer, U rig my wil en strewe; 

u Woord bly my gedurig by. 

Vul met u liefde ook my lewe 

om my in alles U te wy. 

 

BYBELSTUDIE: 40 MIN 

• Laat almal saam die 11de belydenis hardop opsê: 

Ek glo aan ... die opstanding van die liggaam  

• Waarom is dit belangrik om te glo in die opstanding van die liggaam? 

• Wat beteken 2 Korintiërs 5:1-9 vir julle: 

Ons weet dat, wanneer ons aardse woning wat maar ’n tent is, afgebreek word, ons ’n vaste gebou in die hemel het. Dit is ’n 

woning wat nie deur mense gemaak is nie, maar deur God, en dit bly ewig staan. 2 Terwyl ons in die tentwoning leef, sug 

ons, want ons verlang daarna dat ons woning uit die hemel ons sal oordek. 3 Ons wil nie ontklee wees en naak voor God 

staan nie. 4 Ons wat nog in die tentwoning is, sug en voel bedruk omdat ons nie van die aardse liggaam afstand wil doen 

nie; ons wil die hemelse bo-oor die aardse aantrek, sodat wat sterflik is, verteer kan word deur die lewe. 5 Hy wat ons vir 

hierdie oorgang voorberei het, is God. As waarborg hiervan het Hy ons sy Gees gegee. 6 Daarom is ons altyd vol moed. 

Ons weet dat, solank as ons in die liggaam bly, ons nog nie by die Here woon nie, 7 want ons lewe deur geloof, nie deur 

sien nie. 8 Ons is vol moed en sou liewer ons verblyf in die liggaam wil verlaat en by die Here gaan woon. 9 Maar, of ons 

hier woon of daar woon, ons het net een wens, en dit is om te lewe soos Hy dit wil.  

• Lees 1 Korintiërs 15:51-57. Wat sê dit oor die opstanding van ons liggame: 

51 Kyk, ek maak ’n geheimenis aan julle bekend: Ons sal nie almal sterwe nie, maar ons sal almal verander word. 52 By die 

laaste trompet sal dit in ’n oomblik, in ’n oogknip gebeur, want die trompet sal weerklink, en die dooies sal as onverganklikes 

opgewek word, en ons sal verander word. 53 Hierdie verganklike liggaam moet met die onverganklike beklee word, en 

hierdie sterflike liggaam met die onsterflike. 54 En wanneer hierdie verganklike liggaam met die onverganklike beklee is, en 

hierdie sterflike liggaam met die onsterflike, dan sal die woord wat geskrywe staan, vervul word: “Die dood is vernietig, die 

oorwinning is behaal.” 55 “Dood, waar is jou oorwinning? Dood, waar is jou angel?” 56 Die angel van die dood is die sonde, 

en die sonde kry sy krag uit die wet van God. 57 Maar ons dank God dat Hy aan ons die oorwinning gee deur ons Here 

Jesus Christus. 

• Watter troos bring 1 Johannes 3:2 vir jou: 

Geliefdes, ons is nou reeds kinders van God. Dit is nog nie geopenbaar wat ons sal wees nie, maar ons weet dat, wanneer 

Jesus kom, ons soos Hy sal wees. Ons sal Hom sien soos Hy werklik is. 

• Lees Matteus 22:23-32: 

23 Op dieselfde dag het daar Sadduseërs by Jesus gekom. Dit is hulle wat beweer dat daar nie ’n opstanding is nie. Hulle 

vra Hom toe: 24 “Meneer, Moses het gesê: ‘As iemand sterwe sonder om kinders te hê, moet sy broer met die weduwee 

trou en ’n nageslag vir sy broer verwek.’ 25 Nou was daar by ons sewe broers. Die oudste het getrou en gesterwe. Omdat 

daar nie kinders was nie, het sy broer met die weduwee getrou. 26 Dieselfde het gebeur met die tweede en die derde broer 

en uiteindelik met al sewe. 27 En heel laaste van almal het die vrou ook gesterwe. 28 Met die opstanding dan, wie se vrou 

sal sy wees? Al sewe het haar mos as vrou gehad.” 29 Maar Jesus antwoord hulle: “Julle dwaal omdat julle nie die Skrif en 

ook nie die krag van God ken nie. 30 Met die opstanding trou die mense nie meer nie, maar is hulle soos die engele in die 

hemel. 31 En wat die opstanding van die dooies betref, het julle dan nie gelees wat God vir julle gesê het nie: 32 ‘Ek is die 

God van Abraham, die God van Isak, en die God van Jakob’? Hy is nie die God van dooies nie maar van lewendes.” 

Wat sê dit vir julle oor die opstanding van die liggaam? 

• Dink julle ons gaan mekaar herken na die opstanding? 

 

DIENSWERK: 5 MIN 

Vertel vir mekaar van julle individuele dienswerk. 

 

GEBEDSRIGLYN: 10 MIN 

Ons het nou al verskillende maniere gebid. Bespreek met mekaar hoe julle dit vandag wil doen. 

 

ADMINISTRASIE: 5 MIN 

13. ARTIKEL 12 

 

VERWELKOMING: 5 MIN 

 

YSBREKER: 20 MIN 

• Gestel tegnologie maak dit moontlik om 500 te word en steeds gesond te wees. Sal jy dit wil 

doen? Hoekom of hoekom nie? 

• Waarna in die toekoms sien jy die meeste uit? 

 

AANBIDDING: 5 MIN 

Watter eienskap van God beleef elkeen van julle op hierdie stadium in julle lewens die sterkte? 

En watter eienskap beleef jy de swakste / het jy nou die meeste nodig? 

Gee kans vir stilgebed sodat elkeen kan dankie sê en kan vra. 

 

BYBELSTUDIE: 40 MIN 

• Laat almal saam die 12de belydenis hardop opsê: 

Ek glo aan ... ’n ewige lewe. 

• Hoe verstaan jy die “ewige lewe”? 

• Lees Johannes 17:1-3. Hoe verklaar dit die ewige lewe? 

Nadat Jesus dit gesê het, het Hy na die hemel toe opgekyk en gesê: “Vader, die tyd het gekom. Verheerlik u Seun, sodat 

die Seun U kan verheerlik. 2 U het Hom immers die volmag oor die hele mensdom gegee om aan almal wat U Hom gegee 

het, die ewige lewe te gee. 3 En dit is die ewige lewe: dat hulle U ken, die enigste ware God, en Jesus Christus, wat deur U 

gestuur is. 

• Lees Johannes 5:24 en Johannes 6:47. Wat sê dit oor die ewige lewe en oor Jesus: 

Johannes 5: Dit verseker Ek julle: Wie luister na wat Ek sê, en in Hom glo wat My gestuur het, het die ewige lewe. 

Johannes 6: Dit verseker Ek julle: Wie in My glo, het die ewige lewe. 

• Watter troos bring Romeine 6:22, 23 en 1 Johannes 5:11-13: 

Romeine 5: Maar nou – julle is vrygemaak van die sonde en in diens van God gestel en die vrug daarvan is dat julle geheilig 

word, en die uiteinde is die ewige lewe. 23 Die loon wat die sonde gee, is die dood; die genadegawe wat God gee, is die 

ewige lewe in Christus Jesus ons Here. 

1 Johannes 5: En die getuienis behels dít: God het ons die ewige lewe gegee, en dié lewe is deur sy Seun. 12 Wie die Seun 

het, het die lewe; wie nie die Seun van God het nie, het ook nie die lewe nie. 13 Hierdie brief skrywe ek vir julle, sodat julle 

kan weet dat julle die ewige lewe het, julle wat in die Seun van God glo. 

• Hoe dink julle gaan die ewige lewe wees?  

  

Ons is aan die einde van die studie van die 12 artikels van die Apostoliese geloofsbelydenis. 

• Wat het julle die meeste getref in hierdie studie? 

• Wat het die meeste waarde gehad? 

• Wat gaan julle volgende doen? 

 

DIENSWERK: 5 MIN 

Bespreek julle dienswerk tot sover: 

• Buite die gemeente 

• Binne die gemeente 

• Individueel 

 

Wat het julle geleer daaruit? Wat sal julle wil anders doen? 

 

GEBEDSRIGLYN: 10 MIN 

Gebruik die 12 artikels as basis vir julle gebed. Waarvoor kan julle dankie sê? Waarvoor kan julle 

vra? Waarvoor kan julle loof? 

1. Ek glo in God die Vader, die Almagtige, die Skepper van die hemel en die aarde.  

2. En in Jesus Christus, sy eniggebore Seun, ons Here;  

3. wat ontvang is van die Heilige Gees, gebore is uit die maagd Maria;  

4. wat gely het onder Pontius Pilatus, gekruisig is, gesterf het en begrawe is. Hy het die lyding 

van die hel ondergaan. (tradisioneel: neergedaal het na die hel);  

5. wat op die derde dag weer opgestaan het uit die dode;  

6. wat opgevaar het na die hemel en sit aan die regterhand van God, die almagtige Vader,  

7. van waar Hy sal kom om te oordeel, dié wat nog lewe en dié wat reeds gesterf het.  

8. Ek glo in die Heilige Gees.  

9. Ek glo aan ’n heilige, algemene, Christelike kerk, die gemeenskap van die heiliges;  

10. die vergewing van sondes;  

11. die opstanding van die liggaam  

12. en ’n ewige lewe. 

 

ADMINISTRASIE: 5 MIN 

 


